
ерларни фойдаланишга қайта 

киритишга имкон берувчи йўналишлар 

ҳисобланади. 

Хулоса ўрнида таъкидлаш 

лозимки, бугунги кунда 

республикамиздаги деградация 

ҳолатидаги суғориладиган ерларни 

тиклаш ишлари механизмини қайта 

кўриб чиқиш ва ҳудудий дастурини 

ишлаб чиқишни асослаш орқали 

ҳудудий иқтисодиёт хусусиятларини 

ўрганиш ва тизимли таҳлил қилиш 

хамда илмий салоҳиятни жалб этган 

ҳолда юқоридаги тизимли 

муаммоларни ҳал қилувчи илмий-

амалий таклиф ва тавсияларини ишлаб 

чиқиш, бу борадаги мавжуд меъёрий-

ҳуқуқий, ташкилий-техник 

механизмларини ва хорижий 

тажрибалар ўрганиш ҳамда 

республикамиз учун мос келувчи 

уларни жиҳатлари чуқур ўрганиш ва 

қўллаш, бугунги кунинг энг мухим 

вазифаларидан бири ҳисобланади. 

Аннотация. Деҳқон ва томорқа 

хўжаликлари ерларидан фойдаланиш 

жараёни таъсирчан ва самарали 

механизм шаклланишини тақозо 

қилади. Шу нуқтаи назардан ушбу 

мақолада деҳқон ва томорқа 

хўжаликлари ерларидан фойдаланиш 

таҳлили асосида мазкур ерлардан 

фойдаланиш тизимининг ер 

ислоҳотидаги ўрни ва вазифаларини 

амалга ошириш механизми тадқиқ 

қилинган.  

Калит сўзлар. деҳқон ва 

томорқа хўжаликлари, ер фонди, 

фермер хўжаликлари, ер ислохоти.   

Аннотация. Процесс 

использование земель дехканских и 

приусадебных хозяйств требует 

создание эффективного и влиятельного 

механизма. С этой точки зрения в 

статья на основе анализа 

использования земель дехканских и 

приусадебных хозяйств 

проанализирован место механизма 

землепользования в системе реформ и 

основных задач.  

Ключевые слова. крестьяне и 

сословия, земельный фонд, фермы, 

земельная реформа. 

Abstract. The process of using 

dekhan lands and household plots 

requires the creation of an effective and 

influential mechanism. From this point of 

view, based on the analysis of land use by 

dekhan and plots, the place of the land use 

mechanism in the reform system of the 

main tasks is analysed.  

Key words. peasants and estates, 

land fund, farms, land reform. 

Кириш. 

Ўзбекистонда деҳқон ва томорқа 

хўжаликлари ерларидан фойдаланиш 

тизимининг ер ислоҳотидаги ўрни 

истиқбол учун муҳим стратегик вазифа 

ҳисобланади ва шу йўналишда 

долзарблиги ошиб бораверади. Шу 

нуқтаи назардан, бизнинг фикримизча, 

деҳқон ва томорқа хўжаликлари 

ерларининг ташкилий-ҳуқуқий 

механизми ва ушбу хўжаликларнинг 

ердан фойдаланиш фаолиятини 

такомиллаштириш зарур.Унинг 

йўналишлари қуйидагилардан иборат 

бўлиши лозим: 

 деҳқон ва томорқа хўжалиги 

ерларида фаолиёт қилаётган жисмоний 

ва юридик шахслар фаолиятини 

рағбатлантирувчи механизмни 

такомиллаштириш; 

 деҳқон ва томорқа 

хўжаликлари ерларида маҳсулот 

етиштириш сифати ва миқдорини 

кўпайтириш, етиштирилган маҳсулотни 

сотиш ҳамда уларга турли хизмат 

кўрсатишда фермер хўжаликлари 

ерлари билан тенг ҳуқуқий шароит 

яратиш; 

 деҳқон ва томорқа 

хўжаликлари ерларида ҳам ёлланма 

ишчилардан фойдаланиш имкониятини 

яратиш 

Деҳқон ва томорқа хўжаликлари 

олдида бир қанча муаммолар 

турибдики, уларни ҳал этмасдан туриб, 

ушбу хўжаликлар ерларидан 

фойдаланиш истиқболини белгилаш 

мураккаб масаладир.Масалан, мамлакат 

аҳолисининг чорвачилик 

маҳсулотларига бўлган эҳтиёжининг 

аксарият қисмини деҳқон ва томорқа 

хўжаликлари ерларида 

етиштирилаётган маҳсулотлар билан 

таъминланаётган бир даврда уларда ем-

хашак масаласини, озуқа базасини 

шакллантиришни такомиллаштириш 

муаммоларини ижобий ҳал қилиш 

бугунги кунинг энг муҳим мураккаб 

вазифаларидан бири ҳисобланади. 

Бунинг учун бошқа турдаги 

қишлоқ хўжалиги корхоналарида 

етиштирилаётган ем-хашакларни 

деҳқон ва томорқа хўжаликларига 

шартнома асосида сотишни ташкил 

қилиш, фермер хўжаликлари 

ерларининг бир қисмини деҳқон ва 

томорқа хўжаликларига озуқа экинлари 

экиш учун ажратиш суб ижарага бериш 

ва техника, уруғлик, ўғит, ва бошқа 

моддий-техник ресурслар билан 

таъминлаш тизимини янада 

такомиллаштириш зарур. 

Юқоридаги муаммоларни ҳал 

этмай туриб, истиқболда деҳқон ва 

томорқа хўжаликлари ерлари 

самарадорлигини ошириш имконияти 

йўқ. Ушбу муаммони ҳал этишнинг 

асосий йўлларидан бири сифатида, 

бизнинг фикримизча мамлакат, вилоят 

бўйича деҳқон ва томорқа хўжаликлари 

ерларини зарурий ресурслар билан 

таъминлаш ишлари билан 

шуғулланувчи алоҳида таъминот–

сервис хизмати тизимини ташкил 

этишдир.Жойларда бундай 

хизматларни ташкил қилиш орқали 

деҳқон ва томорқа хўжаликларига:  

• ишлаб чиқаришни ташкил 

этиш учун амалий ёрдам сифатида 

ерларга ишлов бериш, экинларни 

турларига қараб экиш, чорва моллари, 

паррандалар парвариши ва бошқа 

фаолият тури учун зарур воситалар 

ҳақида маълумот бериш, экиш ва 

суғориш, ем-хашак, озуқа базасини 

ташкил этишни таъминлаш; 

• деҳқон ва томорқа 

хўжаликларини зарурий ресурслар ва 

воситалар билан таъминлаш, масалан, 

уруғлик, ер ажратиш, зотдор моллар, 

минерал ўғитлар, пестицидлар, ем-

хашак ва қурилиш материаллари, 

ветеринария хизматини ташкил этиш, 

янги ерларни ўзлаштириш юзасидан 

амалий ёрдам кўрсатади. 

Шунингдек, энг муҳим 

масалалар қаторига деҳқон ва томорқа 

хўжаликлари ерларида етиштирилган 

маҳсулотларни сотиш кафолатларини 

яратиш ва ушбу хўжаликларини ўзини-

ўзи молиялаштириш имкониятларини 

мустаҳкамлайди. Бунда ташкилот 

бевосита деҳқон ва томорқа 

хўжаликлари ерларида етиштирилган 

ва сотиш учун мўлжалланган 

чорвачилик маҳсулотлари–сут, гўшт, 

тухум, жун, қоракўл тери, асалл ва 

деҳқончилик маҳсулотлари–картошка, 

пиёз, дуккакли дон экинлари, мева-

сабзавотлар, полиз каби маҳсулотларни 

сотишга кўмаклашиши керак. Деҳқон 

ва томорқа хўжаликлари ерларида 

етиштирган маҳсулотларни қайта 

ишлашда тегирмон, жувоз, сут ва гўшт 

маҳсулотларини қайта ишлаш ва шунга 

ўхшаш қайта ишловчи корхоналар, 

минизаводларнинг ишини ташкил 

этади.Деҳқон ва томорқа хўжаликлари 

ерларида етиштирилган 

маҳсулотларнинг аксарият қисми ўз 

ҳолича, қайта ишланмаган ҳолда хом-

ашё сифатида сотилмоқда ва бу 

уларнинг бир хил ишлашига, 

етиштирилган маҳсулот миқдорига 

нисбатан аҳолининг даромад 

манбаларининг кўпаймаслигига сабаб 

бўлмоқда. Бугунги кунда 

мамлакатимизда қишлоқ хўжалигида 

таркибий-институционал ўзгаришларни 

янада чуқурлаштиришда ушбу 

вазифаларни бажаришда деҳқон ва 

томорқа хўжаликлари ерларидан 

фойдаланишни оқилона бошқариш ва 

ташкил этиш қишлоқ аҳолиси 

бандлигини таъминлашда ҳамда 

деҳқончилик ва чорвачилик 

маҳсулотлари ҳажмларини кескин 

оширишда муҳим амалий аҳамиятга эга 

бўлмоқда. Қолаверса, қишлоқ 

хўжалигида ўтказилаётган ер 

ислоҳотини янада чуқурлаштириш 

орқали ишлаб чиқаришни изчил 

ривожлантириш, республика аҳолисини 

озиқ-овқат маҳсулотлари, саноатни 

хом-ашё билан узлуксиз таъминлаш, 

республиканинг озиқ-овқат 

хавфсизлигини мустаҳкамлаш, 

экологик тоза маҳсулотлар ишлаб 

чиқаришни кенгайтириш, аграр 

секторнинг экспорт салоҳиятини 

сезиларли даражада ошириш орқали 

аҳолининг даромадини  ошириш 

масалалари истиқболда амалга 

оширилиши кўзда тутилган энг муҳим 

устувор вазифалардан саналади.Шу 

нуқтаи назардан, бизнингча, ушбу 

вазифаларни бажариш, бошқа қишлоқ 

хўжалик корхоналари билан бир 

қаторда деҳқон ва томорқа 

хўжаликлари ерларидан фойдаланиш 

самарадорлигини таъминлаш қуйидаги 

йўллар орқали эришилади: 

 деҳқон ва томорқа 

хўжаликлари ерларидан фойдаланишни 

инновацион ёндашув асосида ташкил 

этиш; 

 аҳоли учун барқарор доимий 

ва мавсумий иш ўринларини ташкил 

этиш; 

 аҳолининг  қўшимча 

даромадларини ошириш; 

 деҳқон ва томорқа 

хўжаликлари ерларидан фойдаланиш 

тизимининг ер ислоҳотидаги ўрнини 

тизимли асосда янада кучайтириш; 

 деҳқон ва томорқа хўжалиги 

ерларидан фойдаланганлик учун солиқ 

имтиёзларини жорий этиш ва суғурта 

механизмини такомиллаштириш ва 

бошқаларни таъминлаш орқали 

эришилади. 

Тадқиқот доирасида муаммони 

ўрганиш учун Республиканинг 

Самарқанд, Сурхондарё ва Қашқадарё 

вилоятларида мавжуд бўлган деҳқон ва 

томорқа хўжаликлари фаолияти билан 

боғлиқ ижтимоий сўровлар 

ўтказилди.Ижтимоий сўровда 146 

нафар респондентлар иштирок этган 

бўлиб, сўров натижаларига кўра, 

респондентларнинг 89% деҳқон ёки 

томорқа хўжаликлари ерларини 

хусусийлаштириш керак деган хулосага 

келган бўлса, 74 % деҳқон ва томорқа 

хўжаликлари туман агрофирмалар 

билан алоқаси йўқлигини таъкидлаган, 

86 % респондентлар эса, деҳқон ва 

томорқа хўжаликлари фаолиятини 

ривожлантириш учун янги қонунлар, 

қарорлар, норматив хужжатлар 

бўлишини таъкидлаб ўтишган. 

2-жадвал 

Самарқанд вилояти туманларида 

фаолият кўрсатаётган деҳқон ва 

томорқа хўжаликлари ерларининг 

тақсимланиши ҳолати (1 январь 2018 

йил)* 

 
*жадвал Самарқанд вилояти ер 

ресурслари ва давлат кадастри 

бошқармаси маълумотлари асосида 

муаллифлар томонидан тузилган 

Респондентларнинг аксарият 

қисми деҳқон ва томорқа хўжаликлари 

ташкилий фаолиятини ривожлантириш 

билан боғлиқ кўплаб муаммолар 

борлигини кўрсатди, айниқса ер 

ажратишдаги тушунмовчиликлар, 

деҳқон ва томорқа хўжаликларида 

ушбу етиштирилган маҳсулотларни 

сотиш, ушбу хўжаликларда ишлаб 

чиқариш фаолияти билан боғлиқ 

молиявий муаммоларни тизимли ҳал 

қилиш, ерларнинг ҳолати ёмонлашуви 

каби долзарб муаммолар бугунги кунда 

ўз ечимини кутаётган асосий 

масалалардан бири 

ҳисобланади.Тадқиқот объекти 

ҳисобланган Самарқанд вилояти 

туманларида фаолият кўрсатаётган 

деҳқон ва томорқа хўжаликлари ер 

майдонларининг тақсимланиши 2-

жадвалда келтирилган.  

2-жадвал маълумотлари таҳлили 

шуни кўрсатадики, 2018 йилда  вилоят 

бўйича деҳқон ва томорқа 

хўжаликларига бириктирилган умумий 

ер майдони 79556 минг га, шундан 

суғориладиган ерлар 57919 минг га 

ташкил қилади, ушбу ерларда вилоятда 

етиштириладиган ялпи қишлоқ 

хўжалиги махсулотнинг 60-65% ишлаб 

чиқилмоқда. Бу майдонларнинг деярли 

75% га яқини суғориладиган 

минтақаларда жойлашган. Ушбу 

хулосанинг исботини 2-расмда 

келтирилган диаграммада туманлар ер 



  

37 

фондида деҳқон ва томорқа 

хўжаликлари ерларининг улуши (%) 

хам тасдиқлайди. 

 
2-расм. Туман ер фондида деҳқон ва 

томорқа хўжаликлари ерларининг 

улуши, % хисобида 

Диаграммадан кўриниб 

турибдики вилоятда мавжуд бўлган 14 

та маъмурий туманнинг фақатгина 5 

тасида (Оқдарё, Жомбой, Иштихон, 

Нарпай ва Тойлоқ) деҳқон ва томорқа 

хўжаликлари ерларининг улуши ер 

фонди таркибида 10%дан юқори, 

қолган 9 та туманда бу кўрсаткич 

паст.Демак, вилоятда деҳқон ва 

томорқа хўжаликлари фаолиятини 

ривожлантириш билан боғлиқ кўплаб 

масалалар борлигини юқоридаги 

рақамлар кўрсатиб турибди.Шу билан 

бир қаторда таъкидлаш лозимки, 

деҳқон ва томорқа хўжаликлари 

ерларидан фойдаланиш тизимига бозор 

механизимларининг тўлиқ жорий 

этилмаганлиги, хусусан ер ва мулк 

солиқлари тизимидаги мавжуд 

чигалликлар, инвестициялаш 

тизимидаги ноаниқликлар, банк билан 

деҳқон ва томорқа хўжаликлари 

ўртасидаги муносабатларни 

такомиллаштириш, каби муаммолар 

ҳам ўз ечимини кутмоқда. Деҳқон ва 

томорқа хўжаликлари ерларидан 

фойдаланишнинг илмий, методологик 

ва амалий асосларига оид масалалари 

юзасидан дунёда [4,5] ва 

мамлакатимизда кейинги йилларда бир 

қатор илмий тадқиқотлар [3,4,5] олиб 

борилган, уларда деҳқон ва томорқа 

хўжаликлари ерларидан 

фойдаланилганлик учун солиққа 

тортиш билан боғлиқ услубий 

масалалар ўз ечимини топган, давлат 

маблағлари, банк кредитлари, зарур 

инфраструктура тармоқларини барпо 

қилиш ҳисобидан қўллаб-қувватлаш 

чоралари ишлаб чиқилган. Шу билан 

бир қаторда деҳқон ва томорқа 

хўжаликлари ерларидан фойдаланиш 

соҳасида юзага келган муаммоларни 

ҳал қилишнинг концептуал асослари, 

айниқса унинг ташкилий-иқтисодий 

механизмларини янада 

такомиллаштириш юзасидан илмий-

амалий тадқиқотларни янада 

кучайтириш ишларини тизимли асосда 

йўлга қўйиш мақсадга мувофиқдир. 

